
djelma né satata makoeris asat, mapoepoer lamat-lamat, apa boein di kalané ija mapanganggo boengah, mebo miik ngaloebaloeb, toer sada sring katjoendoek di tengah djalané. Jéning ané kéto djoedjoeh tjai, lakar anggon tjai somah, toelén tjai masomah pamali, medem makasoer ban lateng moeah sobia, makacli tjitjingé medem di boengoet paoné, ada koedoe anget, boeloené nganasan liglig. Né djani satondén ngaliwat oeloeng njet tjainé tekén ija, melah tjai moelih bareng bapa djani, bapa soeba mengain  tjai
djoemah, ané lakar anggon tjai oebad, boeina pasti njidajang nawarin sakit alin tjainé ento.”


KAPAKOERENANG.
Sawireh I Sangga djadma toetoet ring rarama, kénginan tan lih ipoen minehin, djag ngraris ipoen boedal, noetoetin raramampoené Tan kotjap ring margi, tjrita ipoen sampoen reoeh djoemahnja age raramanipoene maprakia, ngianang indik pasakapan I Sanggané ngadjak NI Wiri, prenah mindon ipoen saking loch antoek I Sangga. Gelising tjrita sampoen reké poepoet masakapan, maprabéa sawah asoekat, mawerat adji tigang atoes ringgit. Tingkah I Saggané mapakoeren, tan bina sakadi pamargin soerja miwah woelané, asiki nganginang, sané lianan ngawangang. Wiréh asapoenika, kadadosan sawengi raina ipoen magrengan kéwanten. Kasoewéning-asoewé, mangetang kéwanten parebatipoené, kandoegi matigtig-tigtigan. Dados sami ngelésanin loeh moeani, sami bébas nganggéang manahipoen ndiri-ndiri.
Déning asapoenika indik mangkin ngeh ipoen Pan Sangga. boeat ring solah pianak kalih mantoeninpoené iwang, irika waoe ipoen mapiorah sapoeniki.

— , Ih, tjai Sangga, njai Wiri, to kénkén patitis idep tjaipé njai pada, krana kéné singsal enot bapa, tingkah tjai njainé masomah somah? Indajang édéngin bapa lepas benehé. enjé iwang enjén patoetoetan!

Pasaoeripoené I Sangga tjendek sepoeniki.

— ,,Bas sapoenika pengkoengipoené ngaba bikas poenika ngranajang gedeg atin tiangé ngetonin.”

— ,,Nah, to kéto njai Wiri. Dadi njai kadalih pengkoeng ngaba bikas. Dong eda banja kéto!"

— ,,Nénten jakti napi bapa Ipoen dja sané pengkoeng ma-

